
ನಾರದಪ್ರೋಕ್ತಂ ನರನಾರಾಯಣಸ್ತೋತ್ರಂ

ಓಂ ನಮೋ ಭಗವತೇ ಉಪಶಮಶೀಲಾಯೋಪರತಾನಾತ್ಮ್ಯಾಯ
ನಮೋಽಕಿಂಚನವಿತ್ತಾಯಋಷಿಋಷಭಾಯ ನರನಾರಾಯಣಾಯ
ಪರಮಹಂಸ ಪರಮಗುರವೇ ಆತ್ಮಾರಾಮಾಧಿಪತಯೇ ನಮೋ ನಮ ಇತಿ ..೧೧..

ಗಾಯತಿ ಚೇದಂ .

ಕರ್ತಾಸ್ಯ ಸರ್ಗಾದಿಷುಯೋ ನ ಬಧ್ಯತೇ
ನ ಹನ್ಯತೇ ದೇಹಗತೋಽಪಿ ದೈಹಿಕೈಃ .
ದ್ರಷ್ಟುರ್ನ ದೃಗ್ಯಸ್ಯ ಗುಣೈರ್ವಿದೂಷ್ಯತೇ
ತಸ್ಮೈ ನಮೋಽಸಕ್ತವಿವಿಕ್ತಸಾಕ್ಷಿಣೇ ..೧೨..

ಇದಂ ಹಿಯೋಗೇಶ್ವರಯೋಗನೈಪುಣಂ
ಹಿರಣ್ಯಗರ್ಭೋ ಭಗವಾಂಜಗಾದಯತ್ .

ಯದಂತಕಾಲೇ ತ್ವಯಿ ನಿರ್ಗುಣೇ ಮನೋ
ಭಕ್ತ್ಯಾ ದಧೀತೋಜ್ಝಿತದುಷ್ಕಲೇವರಃ ..೧೩..

ಯಥೈಹಿಕಾಮುಷ್ಮಿಕಕಾಮಲಂಪಟಃ
ಸುತೇಷು ದಾರೇಷು ಧನೇಷು ಚಿಂತಯನ್ .

ಶಂಕೇತ ವಿದ್ವಾನ್ ಕುಕಲೇವರಾತ್ಯಯಾ-
ದ್ಯಸ್ತಸ್ಯ ಯತ್ನಃ ಶ್ರಮ ಏವ ಕೇವಲಂ ..೧೪..

ತನ್ನಃ ಪ್ರಭೋ ತ್ವಂ ಕುಕಲೇವರಾರ್ಪಿತಾಂ
ತ್ವನ್ಮಾಯಯಾಹಮ್ಮಮತಾಮಧೋಕ್ಷಜ .

ಭಿಂದ್ಯಾಮಯೇನಾಶು ವಯಂ ಸುದುರ್ಭಿದಾಂ
ವಿಧೇಹಿಯೋಗಂ ತ್ವಯಿ ನಃ ಸ್ವಭಾವಮಿತಿ ..೧೫..

ಇತಿಶ್ರೀಮದ್ಭಾಗವತಮಹಾಪುರಾಣೇಪಂಚಮಸ್ಕಂಧೇಏಕೋನವಿಂಶಾಧ್ಯಾಯಾಂತರ್ಗತಂ
ನಾರದಪ್ರೋಕ್ತಂ ನರನಾರಾಯಣಸ್ತೋತ್ರಂ ಸಮಾಪ್ತಂ .

